
KANGAR, 2 SEPTEMBER 2026 – Majlis Amanah Rakyat 

(MARA), NGO MARA dan Pertubuhan Kebajikan Anak Yatim 

Perlis (PKAYP) hari ini menganjurkan Program CSR & 

Sambutan Kemerdekaan NGO MARA 2026 merupakan inisiatif 

bersama NGO MARA dalam memperkasa budaya keprihatinan 

sosial, semangat kesukarelawanan serta hubungan strategik 

antara warga MARA dengan komuniti setempat.  

Program yang berlangsung di Kompleks Penyayang Dr. Siti 

Hasmah, Kangar, Perlis ini telah disempurnakan oleh YBhg. 

Dato’ Seri Zulfikri bin Osman, Ketua Pengarah MARA dan turut 

dihadiri oleh YBhg. Yang Dipertua Puan Faridah binti Ibrahim, 

Penaung Pertubuhan Kebajikan Anak Yatim Perlis (PKAYP). 

Program ini turut diadakan bersempena sambutan Bulan 

Kebangsaan sebagai usaha menyemarakkan semangat 

patriotisme, perpaduan dan kebersamaan dalam kalangan 

warga MARA serta masyarakat. 

Pelaksanaan program CSR memberi tumpuan kepada usaha 

menyantuni Pertubuhan Kebajikan Anak Yatim Perlis (PKAYP) 

melalui penyampaian Mock Cheque kepada Pertubuhan 

Kebajikan Anak Yatim Perlis (PKAYP) sebagai simbolik 

sumbangan CSR NGO MARA. 

Program ini diharapkan dapat memperkasa imej dan peranan 

NGO MARA sebagai organisasi yang prihatin terhadap 

kebajikan masyarakat, di samping mengeratkan hubungan 

antara warga MARA dengan komuniti setempat tambahan pula 

ini bertepatan dengan semangat kemerdekaan pada tahun ini. 

